
Hezkuntza orientabidea eta tutoretza

1.Oinarrizko datuak
• Modulua: Generikoa

• Izaera: Derrigorrezkoa

• ECTS kredituak: 3

• Iraupena: 3 aste

• Irakaslea: Irene Lopez Goñi

2. Irakasgaiaren azalpena eta testuingurua
Ikasgai hau Modulu Generikoan (MG) kokatzen da eta, modulu honetako beste ikasgaiekin batera, formazio

psikopedagogikoa eta didaktikoa eskaintzen du.

Tutoretza lana aurrera eramaten da maila eta hezkuntza testuinguru ezberdinetan. Halaber, kontuan izan

behar  dugu  master  honek  edozein  Hezkuntza  mailatan  edo  modalitatetan  tutore  aritzeko  gaitasuna

ematen duela.  Horregatik,  hain  zuzen  ere  ikasgai  honetan  tutoretza  funtzio  eta  esparru  zabalak  zein

zehatzak landuko dira. Jorratu behar duzuen ikasgai honek lagunduko dizue tutore konpetenteak izaten.

3.Konpetentziak
•  Tutoretza  plan  bat  diseinatu,  garatu  eta  ebaluatzea.  Bereziki  ekitatea,  heziketa  emozionala,  giza
eskubideen  errespetua,  erabakiak  hartzea  eta  ikasleen  proiektu  pertsonal  eta  profesionala  eraikitzea
erraztuko dituena.

•  Irakasleekin,  ikasleekin,  familiarekin  eta  komunitatearekin  hezkuntza-harremanen  esparruan
elkarreragin positiboa gauzatzen jakitea. 

• Taldean lan egiteko gaitasuna garatzea, ekintza orientatzailea talde-lana dela kontuan hartuta. 

• Orientazio lana eta, bereziki, tutoretza prebentzio eta garapen sozialerako esku-hartze gisa hartzea. 

• Hezitzailea izateak esan nahi duenaz kontzientzia profesionala hartzea, espezialitate bateko tituludun
gisa identifikatzetik aparte. 

4. Ikas-emaitzak
1. Tutorearen funtzioak eta lanbide-gaitasunak identifikatu eta deskribatu.

2. Hezkuntza-harremanak eta gelako giroa hobetzeko proposamenak identifikatu ikaslego eta irakaslego
jarduera-eremuetan eta estrategia horiek aztertu eta baloratu.

3. Tutoretzarako dauden programa espezifikoak eta proposamenak hautatu, deskribatu eta baloratu era
kooperatiboan eta eraginkortasunez komunikatu.

4.  Tutoretza  Ekintza-Planak  (TEP)  dituen  eremuak,  parte  hartzen  duten  agenteak  eta  ezaugarriak
interpretatu.

5. Ikasgaiaren sintesia prestatu eta Portfolioa antolatu era autonomoan eta ikasitakoari buruz erreflexio
sakona eginez.

6. DILAN: Ikasitakoa aplikatu era integratuan eta egoera konplexu batean eta taldean lan egiteko gaitasuna
garatu.

5. Edukiak
    1. Tutoretza-funtzioaren lanbide-gaitasunak eta eginbeharrekoak.

    2. Ikastetxea eta ikasgela-taldea tutoretza-ekintzaren testuinguru gisa.

    3. Orientaziorako eta Tutoretzarako programa espezifikoak.

    4. Tutoretza Ekintza-Plana (TEP).

    5. Portfolioa.

    6. DILANa.

6.Metodologia
Ikasgaiak  ikaskuntza autonomo eta esanguratsua bultzatuko du  metodologia aktibo baten bidez, eta
UEUren online ikas-irakaskuntzarako eredu pedagogikoan oinarrituko da. Alderdi teorikoa eta praktikoa
uztartuko ditu, arreta ikaskuntza-prozesuan eta konpetentzietan jartzeko.

7.Tutoretza
Tutoretza-saioen helburua ikasgaiaren inguruko zalantzak  argitzea  izango da.  Bideo-bilera  sinkronoak
izango dira, eta, ikasgaiak irauten duen bitartean, bi egingo dira gutxienez. Saioen egunak eta ordutegia
irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko  zereginak,
azken  produktua  eta  parte-hartzea  baloratuko  dira.  Ikasketa-prozesuan  zehar  eginiko  hausnarketa
pertsonalei eta talde-dinamikan eginiko ekarpenei ere garrantzia emango zaie.

